
УСЛАЎЛЯЕМ ЦЯБЕ, НАШ ПЯСНЯР
Зноў вяночак пляцём табе ў дар,
Сын сапраўдны зямлі сінявокай,
Неўміручы паэт наш – пясняр
Той зямлі, дзе буслоў чуцен клёкат.

Апяваў ты з любоўю свой кут – 
Працавіты, прыгожы і шчасны.
Скажам мы праз гады земляку:
· Ты паэтам застаўся сучасным.

А радкі, дзе пяюць салаўі
Краснапольскага роднага краю,
Назаўсёды у сэрцы ўвайшлі,
На бясконцую творчасць натхняюць.

…Мы шануем душы тваёй дар,
Нам твой голас – як чысты званочак,
Услаўляем цябе, наш пясняр,
І сплятаем з любоўю вяночак.
